
Na cava na Peresibiteri?

Na i Vakamacala Lekaleka Me Baleta na Peresibiteri e na Mua-
i-Ra kei Ositerelia (WA)

Na Peresibiteri, e dau vakabibitaka na veiliutaki, e na kena tekivutaki se tauyavutaki na
toso ni lotu va-Karisito. Oqo e a mai vakaraitaki, e na nona kacivi ira na nona tisaipeli ko
Jisu, me ra lako yani ka qarava na cakacaka ni veivakalotutaki, ka a sa tu oti tu na
vakasama ni veiliutaki vakaoqo e na vakabauta vaka-Jiu. E volai talega e na vei i vola e
na Veiyalayalati Vou, na kena wasei na veiliutaki kei na veiqaravi mai na veisolisoli vaka-
Yalo duidui e so, e solia vei keda yadua na Kalou. E na vuku ni veika oqo, na lotu na
Uniting Church, e vakatakila ka wanonova matua na bibi ni veiliutaki e na yalo vinaka,
yalo dina kei na yalo dodonu.

Na Veiliutaki ni Lotu ena Uniting Church

Na yavu ni Lotu Cokovata (Uniting Church) e Ositerelia ka yacana ena vosa
vakaperitania na “Basis of Union,” e volai vakamatata kina na i vakaro eso me baleta
na veitabana ni veiqaravi, ka okati kina na Matabose ni Soqosoqo Lotu [Church Council],
ka ra digitaki ena vuku ni i solisoli vakayalo duidui eso, me qaravi ka tarai cake kina na
yago i Karisito. Sa ka bibi sara e na vei matabose ni soqosoqo lotu yadua, me tiko
wawa ka vakasagara na loma ni Kalou, ka talairawarawa ki na loma ni Kalou ena veika e
gadrevi me ra veigaravi kina. Na vei matabose talega oqo, e dodonu me na matalia vei
ira na i yalayala ni nodra vakatulewa ni veigaravi, ka me ra dau rogoci ira talega na
lewena.

Na i Vavakoso Lotu (Congregations) e usutu bibi ni kena vakacaucautaki,
vakadinadinataki, ka vakaduavatataki na veigaravi vaka-Yalo i Karisito e na Uniting
Church. Na i tavi ni vavakoso lotu, sa i koya me ra dau soqoni vakawasoma me ra
rogoca na Vosa ni Kalou, me ra vakaivotavota e na garavi ni Sakaramede ni Vakayakavi
ni Turaga, me ra dau veivakatatatakicake ena loloma, ka me ra dau veiwaseitaka na
veiqaravi e sega wale ga ena loma ni lotu, e vuravura talega.

Na Matabose ni Soqosoqo Lotu (Church Council) era digitaki me ra qarava na liutaki
ni Vavakoso. Na i tavi ni matabose 0qo, me tara cake na bula nilewe ni lotu ka
yavutaki ena vakabauta, loloma, kei na i nuinui, ka me veiliutaki ena yavu dina ni nona
veitalai na Karisito ki vuravura.

Na Peresibiteri (Presbytery) e matabose e ra lewena na i Talatala vakailesilesi, kei ira
era mata digitaki mai na veivavakoso lotu. E tiki ni nodra veigaravi, me ra raica
vakarabailevu na bula ni vakabauta kei na bula vaka-i-vakarau ni dua na i Talatala. Oqo,
e wili tale ga kina, na kena raici vakavinaka na i tuvaki ni dua na i soqosoqo lotu se
vavakoso lotu, kei na nodra i tavi. Na i tavi tale ga ni Peresibiteri, me dau
veivakaukauwataki vei ira na i vavakoso lotu e na vuku ni nodra vakabauta, me ra dau
veivukei e na vuku ni dredre e sotavi, ka me ra dau veivakauqgeti e na veikacivi cecere
nei Jisu Karisito.

Na Sinoti (Synod) e matabose e ra lewena na i Talatala kei ira e ra digitaki mai na
Peresibiteri, ka vakatalega kina ko ira na veitabana era lewe ni veiliutaki ni Sinoti. Oqo e
wili kina na vei koronivuli kei na veitabana ni veigaravi ni bula raraba ni lewe ni vanua
(Community Services). Na Sinoti, e raica vakarabailevu, ka dau veidusimaki € na loma
ni lotu, wili kina na kena raici na vakadinadinataki ni tukutuku vinaka i Karisito, kei na
raici raraba ni veigarauvi.

Na ‘Assembly’ e matabose e ra lewena na i Talatala kei ira na mata ka ra digitaki mai
na Peresibiteri kei na Sinoti. Na i tavi ni ‘Assembly,” me vaka-yalomatuataka ka vaka-i-
yaragitaka na lotu e na veika vaka-yalo e na garavi ni So-Kalou, veivakatavulici e na
yavutaki ni lotu, dusimaki ni kena vulici na cioloji (theological education) kei na kena
garai ka vaqagacotaki na bula ni veiwekani vinaka kei ira na veimata lotu tale e so.

Na Peresibiteri e na Mua-i-Ra kei Ositerelia (WA)

Na Peresibiteri e na Mua-i-Ra kei Ositerelia, e raica vakarabailevu na i vavakoso lotu
(congregations) kei na veisoqosoqo ni lotu lalai tale e so (faith communities) e na Uniting
Church e na Ra kei Ositerelia, ka sega ni okati kina ko ira e ra lewena na lotu e na
yasayasa vaka Kimberly. E na yabaki 2006, a mai vakaduri kina me sa dua ga na
Peresibiteri mai na lima na Peresibiteri ka a tauyavutaki taumada. E dau qaravi na bose
ni Peresibiteri e na Ra kei Ositerelia vakatolu e na loma ni yabaki. E sa dau tomani tiko
ga na veigaravi mai na kena komiti kei ira na lewena, ka wili kina ko ira e ra solia tu na
nodra gauna, me ra veivuke e na kena qaravi na cakacaka ni Peresibiteri.

Na Liuliu ni Matabose (Chair) ni
Peresibiteri ko Talatala (Rev) Ken
Devereux

Na Vunivola ni Peresibiteri ko Talatala

(Rev) Reuben Edmonds, ka ko rawa ni

veitaratara kei koya e na i vatavata sa
koto oqo e ra:

secretary.presbyte wa.uca.orqg.au

Na Dauniyau ni Peresibiteri ko Janine
McDonald, ka ko ni rawa ni veitaratara kei
koya ena vatavata sa koto oqo e ra:

treasurer.presbytery@wa.uca.org.au

Na Mata se Dauniveiqaravi ni
Peresibiteri (officer) ko Talatala (Rev)
Lorraine Stokes, ka ko ni rawa ni
veitaratara kei koya ena vatavata sa
koto oqo e ra:

resofficerwa.uca.or .au

Na Dauveigaravi e na Valenivolavola ni
Peresibiteri ko Ned Radov, ka koni rawa ni
veitaratara kei koya ena vatavata sa koto

0qo e ra:

presadmin@wa.uca.org.au

E Ono (6) na Mata Komiti ni Peresibiteri e na Mua-i-Ra kei Ositerelia:

¢ Na Komiti Tudei ni Peresibiteri (Presbytery Standing Committee - PSC)

¢ Na Komiti e Digova na nodra Veiqgaravi na i Talatala kei na i Vavakoso-Lotu
(Pastoral Relations Committee - PRC)

o Komiti ka Vakabulabulataka na Tubu Vaka-Yalo ni Vavakoso lotu (Thrive Mission
Committee)

o Komiti ka Qarava na vei Valenilotu kei na i Yaubula ni Lotu (Presbytery Property
Committee (PPC)

e Komiti ni Vuli ni Veivakatisaipelitaki kei na Veiliutaki (CEDAL))

o Komiti ka Qaravi ira na Vuli Talatala, Dikoni (Deacon) kei na Dauvunau
(Candidates for Ministry Network)

Ka tolu na tabana ni veigaravi:

e Tabana ni veiqaravi ki na veimata tamata duikaikai e na loma ni lotu (Intercultural
Network)

e Tabana ni veigaravi vei ira na gone, tabagone kei na matavuvale (Uniting
Generations Networks)

e Tabana ni veigaravi e na taudaku ni koro lelevu kei na veivanua tu vagalala (Rural
and Remote Ministry Network)

Presbytery Standing Committee (PSC)

Komiti Tudei ni Peresibiteri

Na i tavi ni PSC, sa i koya me na cakacaka ena vuku ni Peresibiteri, € na veika e so e
dau vakatotolotaki se tubu koso ka gadrevi kina na veivosaki se vakatulewa ni bera ni
gai dau dabe na Matabose ni Peresibiteri. E nodratou i tavi tale ga me ratou dau
veivuke, soli vakasala ka veidusimaki vei ira na komiti ni Peresibiteri kei na veitabana ni
veigaravi. E na rawa tale ga me ratou na dau bucina na vakasucumi ni vei-lawa buli e
so, tuvatuva ka kei na lalawataki ni vei porokaramu ni Peresibiteri.

Ko ni na rawa ni veitaratara kei iratou na PSC e na nodratou vatavata sa koto oqo e ra:
secretary.presbytery@wa.uca.org.au

Pastoral Relations Committee (PRC)

Komiti e Digova na nodra Veiqaravi na i Talatala kei na i Vavakoso-Lotu

Na i tavi ni PRC, me raica ka digova na nodra veiqaravi na i Talatatala ka vakatalega
kina na i vavakoso lotu. Na PRC:

e Me dau veivakauqgeti e na tarai cake ni bula vinaka ni vavakoso lotu. Oqgo e wili
kina na nodra dau vukei me ra raica vakatitobu na nodra veigaravi kei na uto ni
veigaravi mai vei iratou na Life and Witness Consultations. Na tabana oqo, e
veivuke me dau rogoci ira, ka veidusimaki e na veivakasala vuni e so me vukea
na veileqa e ra dau sotava e na vuku ni nodra veigaravi. E ratou vakabibitaka tale
ga na veiwekani kei veimaliwai vinaka ni i Talatala kei na i vavakoso-lotu.

¢ Me dau veivuke ka tokoni ira vakayalo na i Talatala e na nodra vakasalataki ka
vukei, me ra raica vakatitobu na i tavi e ra kacivi kina. Oqo ena nodratou dau
veivuke and Vitality of Call Consultations. Na tabana 0qo, e raica ka
veivakasalataki tale ga kevaka e toso na yabaki ni nodra veigaravi vaka-i-Talatala
me sivia na 10 na yabaki.

e Me raici ira vakatabakidua na i Talatala ka ra gadrevi me ra vakarautaka na i
Tukutuku Vakayabaki (Annual Report) ki na Peresibiteri. E okati talega kina na
kena raici na kudru e dau biu mai me baleti ira na i Talatala.

e Me raica na kerekere e dau biu mai e na dua na i tikotiko ni vavakoso lotu, e na
nodra gagadre me ra vaka-i-Talatala vou. Oqo e na wili tale ga kina na kena
vakarautaki na i tuvatuva ni veivakatikori ke sa vakadonui ka vakabau na nodra
kerekere.

e Me dau tokoni ira na i vavakoso lotu ka ra sega ni vakailesilesi vaka-i-Talatala, ka
vakatalega kina ke se sega ni dua e lesi se kacivi me garava na i tavi bibi ni
Sakaramede ni Vakayakavi ni Turaga kei na Papitaiso.

e Me raica ka qarava na kena lesi e dua na lewe ni vavakoso lotu ki na veigaravi
vaka-i-Talatala veivuke (Pastor) e na loma ni soqosoqo lotu.

Na Liuliu (Chair) ni PRC ko Sue Strutt, ka ko
ni na rawa ni veitaratara kei koya ena nona
vatavata sa koto oqo e ra:

suestre0 mail.com

Na Talatala ni Presbytery (Pastoral) o Rev
Claire Pickering ka rawa ni veitaratara vua
ena pmpastoral@wa.uca.org.au

Thrive Mission Committee
Komiti ka Vakabulabulataka na Tubu Vaka-yalo ni Vavakoso Lotu

Na i tavi ni Komiti oqgo, me dau veivakaugqeti, tokona, ka veivuke e na vakaiyautaki ni i
s0qosoqo lotu e na veika vakayalo, kei na nodra vakaitavi e na cakacaka ni kena
vakatetei na i tukutuku vinaka i Karisito kivei ira na lewe ni veitikotiko € na loma ni koro
(local communities) e ra dui lewena. Oqo € na:

e Kena vakaiyautaki e dua na i soqgosoqo lotu me vukei e na nodra tuvana ka biuta
vata na nodra i Tuvatuva Ni Lotu se Mission Plan.

e Kena garavi na vei vuli e so me baleta na veivakabulabulataki vakayalo ni
s0qosoqo lotu

e Kena vakarautaki ko ira na Daunivakasala (Mentors) vei ira na i soqosoqo lotu ka
ra gadreva na veivakavoui se rai vou e na loma ni lotu (Fresh Expression of
Church).

e Kena tokonitaki na veisoqosoqo lotu, ka ra sa cicivaka tiko e dua na tiki ni
veiqaravi (Community Service) e na loma ni tikotiko e ra sa lewena, e na nodra
vukei raraba na lewenivanua.

e Kena vukei na Peresibiteri e na kena vakatorocaketaki na i Tuvatuva Raraba ni
Cakacaka ni Lotu (Overall Strategic Mission Directions).

Na i Liuliu (Chair) ni Thrive ko Yvonne
Robinson, ka ko ni na rawa ni veitaratara
kei koya ena nona vatavata sa koto oqo e

ra:

socks@westnet.com.au

Na Talatala ni Peresibiteri (Mission)
koTalatala (Rev) Luke Williams, ka ko ni
na rawa ni veitaratara kei koya ena
vatavata sa koto 0qo e ra:

pmmission@wa.uca.org.au

Presbytery Property Committee (PPC)

Komiti ka Qarava na vei Valenilotu kei na i Yau Bula ni Lotu

Na PPC e nodratou i tavi:

e Me ratou dau soli i vakasala kivei ira na i vavakoso lotu, me baleta na vei-i-tikotiko
e taukena na lotu (property) me vaka na vale ni So-Kalou.

¢ Me ratou na vakadikeva na i vola ni kerekere ka cigomi mai na vei valenilotu, e na
gagadre ni kena vakavinakataki na vale ni So-Kalou. Sa ka bibi vei ira na vei
valenilotu oqo, me ra vakamuria vinaka na veilawa e kovuti e na Peresibiteri kei
na Sinoti. Na nodra kerekere me na raici ni na veivuke e na kena
vakatoroicaketaki na veigaravi vaka-Yalo ni soqosoqo lotu ka maucokona talega
na nodratou i vurevure ni veika vakailavo.

¢ Me ratou na dau veitalevi vakawasoma e na kena laki vakadikevi na veivale ni So-
Kalou kei na i Yaubula ni vei valenilotu. Oqo, me rawa ni vakadeitaka, ni na rawa
ni tomani tiko ga kina na vakasoqoni vata vaka-i-vavakoso, ka na sega ni na
vakavu lega ki na dua na lewena na kena i tuvaki. Ka sa nodrai tavi talega na
lewena, me ra na dau qarauna ka maroroya vinaka na i tikotiko ni lotu.

Na Liuliu ni PPC ko Heather Hamblin, ka
ko ni na rawa ni veitaratara kei koya ena

vatavata ka koto oqo e ra:
roperty.presbytery@wa.uca.org.au

Committee for Education for Discipleship and Leadership
(CEDAL)

Komiti ni Vuli ni Veivakatisaipelitaki kei na Veiliutaki

Na i tavi ni CEDAL me raica vakamatua na veiqaravi ni Uniting Centre for Education and
Formation (UCEF), na tabana vakavuli, ka a sa vakadonui ka vakadeitaki mai na
‘Assembly’ me Koronivuli ni Cioloji (Theology) e na Uniting Church e na Mua-i-Ra kei
Ositerelia (WA). Na UCEF, e vakarautaka na vuli kei na veivakarautaki vaka-Yalo e na
loma ni lotu. Na veivakarautaki oqo, e garavi ruarua kina ko ira na lewe ni lotu kei ira e
ra sa tabaki ka vakadeitaki kina veiqaravi e na loma ni lotu. E ra tuberi ka vukei me tubu
na nodra bula ni vakabauta na Kalou, na bula ni veivakatisaipelitaki kei na bula ni
veiliutaki. Na tabana oqo e dabe e na i naki “Ni Uniting Church e na Mua-i-Ra kei
Ositerelia (WA), e na raici ira vakatautauvata na vei mata tamata kecega, e na
veitikotiko ni koro (community), ka ra dau gadreva me ra tubu cake e na veika
vakavuli kei na nodra kila na bula va-Karisito kei na veiqaravi e na cakacaka ni
Kalou.”

Na UCEF e vakarautaka:

¢ Na nodra vakarautaki vaka-Yalo ko ira e ra sa kacivi kina veitabana vaka-lotu e na
Uniting Church, veivuke ka tokoni ira na i Talatala e ra qai tabaki vou kei na kena
tomani tiko ga na veika vaka-vuli kivei ira na i Talatala tudei e na loma ni lotu.

¢ Na kena tarai cake na i vakatagedegede ni nodra veigaravi, ko ira na lewe ni lotu
e ra kacivi ki na cakacaka vaka-Dauvunau se Talatala Veivuke (Pastor).

¢ Na nodra vakarautaki ko ira na i Talatala mai na veimata lotu tale e so, ka ra
gadreva me ra sa okati tale ga me ra i Talatala ni Uniting Church.

¢ Na nodra tuberi vakavuli na lewe ni lotu, ka ra gadreva me ra tubu, e na nodra
vakabauta kei na vakarabailevutaki ni nodra kila ka e na vuku ni veiqaravi vaka-
Lotu. Ogo e wili tale ga kina ko ira e ra veigaravi vaka Qase ni Lotu (Elders) se
lewe ni Matabose ni Lotu (Church Council), ko ira na dau veiliutaki e na gauna ni
lotu se So-Kalou se ko ira e ra vakaitavi e na Sakaramede ni Vakayakavi ni
Turaga kei na Papitaiso.

Na Liuliu (Chair) ni CEDAL ko Dr Karen
Flowers, ka ko ni na rawa ni veitaratara kei
koya ena nona vatavata sa koto oqo e ra:

karen.flowers1@outlook.com

Na Co-ordinator e na Formation and
Learning Culture ko Talatala (Rev) Dr
Cathie Lambert, ka koni na rawa ni
veitaratara kei koya e na nona vatavata sa
koto oqo e ra:

cathie.lambert@wa.uca.org.au

Na Co-ordinator e na Tabana ni Vuli kei na
kena Veiqgaravi tale e so, ko Talatala (Rev)
Andy Broadbent, ka ko ni na rawa ni
veitaratara kei koya ena nona vatavata sa
koto oqo e ra:

andy.broadbent@wa.uca.org.au

Na Vunivola Veiqgaravi e Valenivolavola ko
Mashid Zadeh, ka ko ni na rawa ni veitaratara
kei koya ena vatavata sa koto oqo e ra:

pa.education@wa.uca.org.au

Candidates for Ministries Committee (CMC)

Komiti ka Qaravi ira na Vuli Talatala, Dikoni (Deacon) kei na Dauvunau

Na CMC, e raica ka qaravi ira e ra vakarautaki me ra laki vuli Talatala, Dikoni kei na
Dauvunau. E nodratou i tavi tale ga:

Me ratou dau veivakadeitaki ka veivakayalogaqataki e na veikacivi vaka-yalo
duidui e so, kina veigaravi e na loma ni Lotu e na vuku ni Peresibiteri.

Me ratou dau tokoni ira e ra vakekeli me ra kila na loma ni Kalou ki na nodra bula,
e na nodra lako curuma na gauna ni veivakarautaki vakayalo se Period of
Discernment.

Me ratou raica ka cigoma na veiyaca e dau biu yani ka ra gadreva me ra vuli
Dauvunau, ka ratou na raica tale ga e dua me Daunivakasala (Mentor), me
veituberi ka tokoni ira tiko e nodra vakarautaki tiko vakavuli ka vaka talega kina e
na veika vaka-yalo. Ko ira na vuli Dauvunau 0qgo, e na gai dau vakau na yacadra
ki na CEDAL, me laki tomani kina na nodra vakarautaki kina veikacivi oqo.

Me ratou veivakaturi e na veivola ni kerekere e cigomi e na vuli Talatala, Dikoni se
Dauvunau, kivei iratou na lewe ni Synod Selection Panel. Kevaka e sa na cigomi
na veiyaca vakaturi oqo, sa nodratou i tavi tale ga, me ratou dau tokoni ira ka
vukei ira e na gauna e ra vakarautaki tiko kina vakavuli ka vaka-yalo talega.

Me ratou na tukutuku ki na Peresibiteri, ni sa oti nodra vakarautaki vakayalo kei
na vuli, ka ra sa vakarau me ra tabaki me ra sa cavuti me ra i Talatala, Dikoni se
Dauvunau. E tu talega na dodonu ni CMC me ratou tagutuva koso (terminate) na
nona vakarautaki tiko e dua kevaka e ratou sa nanuma me vaka kina.

Na Liuliu (Chair) ni CMC ko Talatala (Rev)
Bev Fabb, ka ko ni na rawa ni veitaratara kei

koya ena vatavata sa koto oqo e ra:
candidates.ministry@wa.uca.org.au

Intercultural Network
Tabana ni Veiqaravi kina veimata Tamata Duikaikai E na loma ni Lotu

E sa tiko mai na raivotu ni Uniting Church Assembly, me baleta na kena
vakavotukanataki na ‘intercultural church.” Ogo, me baleti ira na vei mata tamata
duikaikai e na loma ni lotu, ka ra gadreva me ra bucina ka vagagacotaka e dua na
veiwekani vinaka, e na nodra na dau sota ka veiwaseitaka na vei i solisoli vakayalo
duidui e so, e ra vakaitavi se kacivi kina. Na i tavi ni Intercultural Network, me ratou
vakabulabulataka na kena vakatetei e na loma ni lotu na vakavotukanataki ni
‘intercultural church.’

Oqo e na rawa mai na:

e Kena vakabulabulataki na veiwekani kei ira na lewe ni lotu mai na veimatanitu tani
e so e na loma ni dua na i vavakoso lotu kei na veivalenilotu tale e so. Me na
laurai na kena tuvani e dua na i tuvatuva, me ra dau sota kina vaka-lotu, se ra
marautaka vata kina e dua na siga ni vakananumi me vaka beka na Fiji Day. Oqo
me gaunisala, ni nodra vulica na duidui ni i tovo, kei na i vakarau vakavanua ni
veimatanitu tani.

e Nodra kauwaitaki ka vukei ko ira na i vavakoso lotu mai na veimatanitu tani e so
(CALD Congregations). Ogo e na nodra dau rogoci e na veika e ra via veitalanoa
kina, ka veivuke e na kena wali na veilega e so, e dau tara na bula yadudua ni
lewe ni lotu, se e na nodra gadreva me ra kauta cake na veivakatutu e so kina
Peresibiteri.

e Kena raici vakavinaka na nodra tokoni ka vukei na i liuliu ni veimata lotu oqo
(CALD leaders), ka me ra vakatorocaketaki € na nodra kila na bula vaka-veiliutaki
e na nodra mata i soqosoqo (community), ka me na rawa tale ga ni ra dau
vakaitavitaki ira e na vuvale raraba ni Peresibiteri.

e Nodra dau vakananumi na lewe ni Peresibiteri, ni tabana ni veiqaravi e na
Intercultural Network, e na sega ni vakuwai ira na veivavakoso lotu ka ra sa
gadreva me ra sa ‘intercultural.’

Na Convenor ni Intercultural Network ko
Talatala (Rev) Judy Sanderson, ka ko ni na
rawa ni veitaratara kei koya ena nona vatavata

il

.

S

ka koto oqo e ra:
judyprathermoore@yahoo.com

Uniting Generations Network
Tabana ni Veiqaravi vei ira na Gone, Tabagone kei na Matavuvale

Na lotu e tubu ka bulabula, sa i koya na lotu e ra okati taucoko kina na lewena, qase se
gone, me ra vakaitavi e na kena vakabulabulataki na toso ni bula vaka-yalo kei na bula
vaka-yago ni vavakoso lotu. Na i naki levu ni Uniting Generations Networks, me ratou
vukea na veivavakoso lotu e na tabana ni veigaravi vei ira na gone, cauravou kei na
goneyalewa kei na matavuvale. Ka me ratou na veivuke tale ga e na kena vakadavori e
dua na i tuvatuva se i vakarau, me na okati taucoko kina na veitaba yabaki e ra lewena
na i tikotiko ni lotu. Ogo, e na vukea na nodra vakaugeti me ra vakaitavi e na loma ni
lotu, ka na veivuke tale ga e na tubu vakayalo ni soqosoqo lotu e na vakabauta kei na
bula ni veivakatisaipelitaki.

Na Tabana ni Veiqaravi 0oqo, e ratou raica tale ga na vagaqacotaki ni bula ni veimaliwai
vaka-i-vavakoso lotu kei ira na veimata lotu lalai tale e so (Faith Communities). Oqo, e
dua na gaunisala ni vei vakabulabulataki e na kena veiwaseitaki na vei vakasama kei na
| vurevure ni veigaravi tale e so, veivukei kei na veivakaukauwataki, kei na buli
veiwekani vou (partnership). E rawati 0oqo, e na kena dau vakayacori na sota
vakawasoma, vakau ni vola i tukutuku (newsletter), kei na kena tokonitaki na vei
tuvatuva e so ka dau vukea na nodratou tabana ni veigaravi.

Na Convenor ni Uniting Generation Network
ko Talatala (Rev) Sione Lea'aetoa, ka ko ni na
rawa ni veitaratara kei koya ena nona
vatavata sa koto oqo e ra:

sione.leaaetoa@outlook.com

Na Mata vakaturi mai na Peresibiteri me
veigaravi vaka Co-ordinator e na Uniting
Generation Network, ko Pastor Julie Ridden,
ka ko ni na rawa ni veitaratara kei koya ena
nona vatavata sa koto oqo e ra:

lulie.ridden@wa.uca.org.au

Rural and Remote Ministry Network
Tabana ni Veiqaravi e na Taudaku ni Koro Lelevu kei na Veivanua tu Vagalala

Na Ra kei Ositerelia (WA), e kovuta e dua na i wase levu ni veiqaravi e na taudaku ni
koro lelevu kei na vanua tu vakagalala, ka sega ni dau rawarawa. E rawa ni dau sotavi
na veika dredre e vuga ka salavata kei na veika talei ka vinaka, ka i saluwaki tu ni bula
ni veiqaravi. E dua na i wiliwili levu ni vavakoso lotu lalai, e ra bula tu e na vei vanua
vaka 0qo ka ra sega ni vaka-i- Talatala. Na Rural and Remote Ministry Network, e ratou
dolava na nodratou veiqaravi, vei ira e ra sa veiliutaki tiko e na vei vavakoso lailai oqo, e
na taudaku ni koro lelevu kei na vanua tu vakagalala, ka vakatalega kina vei ira e ra
vakanananutaka tiko, me ra laki veiqaravi vaka-lotu e na veivanua vaka oqo. Na tabana
ni veiqaravi 0oqo, e veivakarautaki e na kena dolavi na veitaratara kei ira e ra sa
veiqaravi rawa tiko, veivuke e na kena tukunikataki se veiwaseitaki ni veika e dau sotavi,
rogoci ni veileqa e so, veitokoni e na veigaunisala me ra vukei kina ko ira e ra sa
veiliutaki tiko e na veivavakoso ni lotu lalai ka vaka tale ga kina ko ira na lewena.

Na Tabana ni Veiqaravi 0oqo, e ratou dau vakarautaka na gacagaca ni so-Kalou kivei ira
na veivavakoso lotu lalai oqo ka ra sega ni vaka-i-Talatala, e na loma ni koro lelevu ka
vakatalega kina e na taudaku ni koro lelevu.

Na Convenor ni Rural and Remote Ministry
Network, ko Yuko Tonai-Moore, ka ko ni na
rawa veitaratara kei koya ena nona vatavata
ka koto oqo e ra:

tonaimoore mail.com

Na i Talatala Veigaravi ko Talatala (Rev) Craig
Bosman, ka ko ni na rawa ni veitaratara kei
koya ena nona vatavata sa koto oqo e ra:

craig.bosman@wa.uca.org.au

Na Kena i Kuri

Na uto ni veiqaravi e na cakacaka ni Kalou, sa i koya na nodra bula na i vavakoso lotu,
kei na veiwekani vaka-vakabauta. Na i tavi ni Peresibiteri, me dau veivuke,
vakaiyautaka, veivakaukauwataki, veivakatatakicake ka veivakabulabulataki e na loma
ni veivavakoso lotu kei na veitabana vakalotu.

Me Baleta na Vei Vakatataro Tale Eso

E na vuku ni vei komiti ni Peresibiteri, mo ni gole e na i vatavata ni Uniting Church WA.
Na nodratou vatavata (website) Presbytery-Uniting Church Western Australia
(unitingchurchwa.org.au).

Yacadra na Vakailesilesi kei na Gaunisala ni Veitaratara:

. Rev K :
Chair of Presbytery evaen chair.presbytery@wa.uca.org.au
Devereux
Rev Reuben
Secretary of Presbytery Vel secretary.presbytery@wa.uca.org.au
Edmonds
Treasurer of Presbytery Janine McDonald treasurer.presbytery@wa.uca.org.au

presofficer@wa.uca.org.au

Presbytery Officer Rev Lorraine

Stokes 9260 9826

Presbytery Support presadmin@wa.uca.org.au
Administrat Ned Radov

ministrator 9260 9833
Chair of PRC Sue Strutt suestr60@amail.com
Presbytery Minister Rev Claire pmpastoral@wa.uca.org.au
(Pastoral) Pickering 9260 9847
Chair of Thrive Yvonne Robinson socks@westnet.com.au

pmmission@wa.uca.org.au

Presbytery Minister

(Mission) Rev Luke Williams

0487 124 727

Chair of PPC

Heather Hamblin

property.presbytery@wa.uca.org.au

Chair of CEDAL

Dr Karen Flowers

karen.flowers1@outlook.com

Formation & Learning

Rev Dr Cathie

cathie.lambert@wa.uca.org.au

Culture Co-Ordinator Lambert 9260 9809
Education & Resources Rev Andy
Co-Ordinator Broadbent andy.broadbent@wa.uca.org.au

Administration Assistant
CEDAL

Mahshid Zadeh

pa.education@wa.uca.org.au

9260 9813

Chair of CMC Rev Bev Fabb candidates.ministry@wa.uca.org.au
Intercultural Network Rev Judy iudyprathermoore@yahoo.com
Convenor Sanderson
Uniting Generations Rev Sione .

, sione.leaaetoa@outlook.com
Network Convenor Lea’aetoa
Presbytery Children, :
Families, Youth & :?ds;ZLJulle julie.ridden@wa.uca.org.au

Young Co-Ordinator

Rural & Remote Ministry
Network Convenor

Yuko Tonai-Moore

tonaimoore@agmail.com

Rural Resource Minister

Rev Craig
Bosman

craig.bosman@wa.uca.org.au

0448 030 910

